
EISTEDDFOD YR URDD, YNYS MÔN, 2004

Cofnodion Is-Bwyllgor Dysgwyr

9 – 01 – 02

1).  
Croesawyd pawb i’r cyfarfod gan y cadeirydd, Mrs. Margaret Chantrell, a mynegodd 

ei bod yn hapus iawn i weld cynifer wedi ymgynnull ar gyfer y cyfarfod hwn.

2).   
Yn bresennol:  Margaret Chantrell, Melangell Tegid, Helen Wharton, Nesta Griffith, 

Cadi Roberts, Edward Morus Jones, Margaret Helen Evans Nesta Pritchard, Eirlys 

Jones a Bethan Evans.

Ymddiheuriadau: Jenny Pye, Vera ap Rhobert, Pauline (Paul) Griffiths, Vera Jones, 

John Griffiths, Ruth Thomas Jones a Elwyn Hughes - darllenwyd llythyr ganddo yn 

awgrymu nifer o enwau dysgwyr posibl i’w hychwanegu at y rhestr aelodau. Cytunodd 

yr ysgrifennydd i gysylltu â hwy ac i anfon unrhyw fanylion i Sheilagh.

3).
Swyddogion: Gan fod swydd yr is-gadeirydd heb ei llenwi, penderfynwyd gofyn i 

Ruth Thomas Jones, Ysgol Uwchradd, Caergybi, a fyddai hi yn barod i ymgymryd â’r 

swydd. Cytunodd y cadeirydd i gysylltu â Ruth cyn y cyfarfod nesaf.

4).
Trafodwyd y taflenni :  Canllawiau i’r Pwyllgorau Testunau    a





    Gwaith yr Is-Bwyllgor (Argymhelliad).


Materion yn codi:

· amserlen waith y pwyllgor .

· cytunwyd ein bod, fel pwyllgor, yn cyd-weithio ag is-bwyllgorau eraill wrth

ddewis testunau a beirniaid ac wrth gwrs ein bod yn barod i gyd-weithio’n agos 

â’r is-bwyllgor cyhoeddusrwydd. Penderfynwyd, felly, i benodi aelodau i 

‘bontio’ rhwng yr is-bwyllgorau. Cytunodd y canlynol i ymgymryd â’r gwaith:

Edward – Cerdd Dant

Helen – Llên

Eirlys a Nesta – Llefaru

Bethan – Drama/Canu Actol   a  

Melangell – Cyhoeddusrwydd. 

· Testunau: 

Dosbarthwyd gopiau o fframweithiau testunau’r pum mlynedd diwethaf i’r 

aelodau a gofynwyd i bawb edrych trostynt yn ofalus cyn y cyfarfod nesaf. 

Atgoffwyd yr aelodau i gadw ‘Rheol y Dysgwyr’ mewn côf wrth ddewis 

testunau. Fe’n hatgoffwyd, hefyd, os ydym am gomisiynnu darnau arbennig 

y dylem benderfynu hynny ar fyrder gan fod yr amser yn brin. Dywedodd Bethan 

ei bod wedi cysylltu â CBAC i gael unrhyw wybodaeth am ddarnau gosod ar 

gyfer 2004 a gobeithia dderbyn yr wybodaeth yn fuan. Atgoffwyd yr aelodau bod 

angen i ni, pan yn dewis testunau, i gael rhestr wrth gefn, rhag ofn bod ein dewis 

cyntaf allan o brint. Penderfynwyd, felly, i drafod y testunau yn ein cyfarfod nesaf.

· Beirniaid: 

Yn yr un modd, gofynwyd i ni, wrth ddewis beirniaid, i lunio rhestr  o enwau 

wrth gefn. Er mwyn rhoi cyfle i bawb edrych ar enwau beirniaid y gorffennol penderfynwyd adael unrhyw drafodaeth tan y cyfarfod nesaf.

· Codi ymwybyddiaeth:

      Sylweddolwyd bod llawer o waith i’w wneud yma. Calonogol oedd clywed 

bod Llio Hughes (trefnydd Caergybi) wedi dechrau ar ei swydd a’i bod eisioes 

wedi dechrau codi proffil Yr Urdd yn y rhan honno o Fôn ac y byddai’n ystyried 

ymuno â’r pwyllgor hwn y flwyddyn nesaf pan fydd wedi cael cyfle i 

ymgyfarwyddo â’i swydd newydd. 

      Mynegodd Melangell (Swyddog Iaith, Menter Môn) ei bod yn awyddus iawn 

i ymwneud â chyhoeddusrwydd i godi ymwybyddiaeth o’r’steddfod ymysg yr 

ieuenctid.  Dywedodd Margaret Chantrell y byddai’n fodlon tynnu sylw at yr 

eisteddfod yng nghyfarfod  Consortiwm Prifathrawon Caergybi yr wythnos nesaf.

· Pafiliwn/Pabell y Dysgwyr: 

Mynegwyd peth pryder ynglyn â Phabell y Dysgwyr – bod perygl gwahanu’r 

Dysgwyr oddi wrth y Cymry Cymraeg. Dylid ceisio, yn hytrach, eu hintegreiddio 

i’r holl weithgareddau. Penderfynwyd bod angen llawer mwy o drafodaeth ar y 

mater hwn ac y dylem ei drafod yn fanwl os cyfyd y mater yn nes ymlaen gan 

fod llawer yn dibynnu ar y Pwyllgor Cyllid.

5).      
Defod Medal y Dysgwyr – i’w drafod yn nes at yr amser.

6).
Dyddiad y pwyllgor nesaf:      31ain. Ionawr, am 6.30

7).
Agenda:        Ymddiheuriadau


           
 Materion yn codi o’r cofnodion:   Testunau








    Beirniaid








    Codi ymwybyddiaeth

                                  Adroddiad o’r Pwyllgor Gwaith



          Unrhyw fater arall.



          Dyddiad y pwyllgor nesaf.

Bethan Evans (ysgrifennydd).

